Banküberfall

Leider kann mer sich in Miese nimmi sicher sinn,

die Kriminalität dringt immer meh in unser Dorf in.

Korz vor Weihnachte wurd die Raiffeisebank in Miese iwwerfall.

Gott sei Dank ohne Schuß unn ohne Knall.

Der Innbrecher sei enfach in die Bank gang,

hott sei Gesicht, damet mer ne nett erkennt, verhang.

Dann hatt er die Kassiererin bedroht,

weje Geld, nett weje ihrm Butterbrot,

Is iwwer die Thek gesprung,
unn hat iwwer 10.000,00 Euro in sei Besitz gebrung.

Geflüchtet sei er wohl zu Fuß,

Richtung Elschbach unn dort hatter gesa e scheener Gruß.

Ich möcht mo wisse, wer dort an Weihnachte besonnersch beschenkt wor is

Das muß jo nix heße, awwer ens is gewiß

Gab’s unnerm Gabedisch irgendwo besonnersch große Geschenke,

sollt mer mol an denne Gauner denke,

der laut Rheinpfalz wie e Frosch gesprung is,

unn bestimmt fühlt sich die Kassiererin e bische beschiß.

Denn wenn enner hupst wie e Frosch dorch die Schalterhall,

dann hätt er doch met em große Knall,

zu em Prinz werre kenne,

unn nett metem Geld fortrenne.

Doch wahrscheinlich hatt se’s nett besser gewißt,

unn denne Frosch-Gangschter nett gekißt.

Die Musik spielt jetzt das Langfinger-Lied:

„Geld her, Geld her oder ich mach bumm“

